
nyAsatilakam

ನ್ಯಾಸತಿಲಕಂ

ಶ್ರೀಮತೇ ನಿಗಮಾಂತಮಹಾದೇಶಿಕಾಯ ನಮಃ .
ಶ್ರೀಮಾನ್ ವೇಂಕಟನಾಥಾರ್ಯಃ ಕವಿತಾರ್ಕಿಕಕೇಸರೀ .

ವೇದಾಂತಾಚಾರ್ಯವರ್ಯೋ ಮೇ ಸನ್ನಿಧತ್ತಾಂ ಸದಾ ಹೃದಿ ..

ಗುರುಭ್ಯಸ್ತದ್ಗುರುಭ್ಯಶ್ಚ ನಮೋವಾಕಮಧೀಮಹೇ .

ವೃಣೀಮಹೇ ಚ ತತ್ರಾದ್ಯೌ ದಂಪತೀ ಜಗತಾಂ ಪತೀ .. 1..

ಪ್ರಾಯಃ ಪ್ರಪದನೇ ಪುಂಸಾಂ ಪೌನಃಪುನ್ಯಂ ನಿವಾರಯನ್ .

ಹಸ್ತಃ ಶ್ರೀರಂಗಭರ್ತುರ್ಮಾಮವ್ಯಾದಭಯಮುದ್ರಿತಃ .. 2..
ಅನಾದೇರ್ನಿಃಸೀಮ್ನೋ ದುರಿತಜಲಧೇರ್ಯನ್ನಿರೂಪಮಂ
ವಿದುಃ ಪ್ರಾಯಶ್ಚಿತ್ತಂ ಯದುರಘುಧುರೀಣಾಶಯವಿದಃ .
ತದಾರಂಭೇ ತಸ್ಯಾ ಗಿರಮವದಧಾನೇನ ಮನಸಾ
ಪ್ರಪದ್ಯೇ ತಾಮೇಕಾಂ ಶ್ರಿಯಮಖಿಲನಾಥಸ್ಯ ಮಹಿಷೀಂ .. 3..

ಮಹೇಂದ್ರಾಗ್ನಾವಿಷ್ಣುಪ್ರಭೃತಿಷು ಮಹತ್ತ್ವಪ್ರಭೃತಿವತ್
ಪ್ರಪತ್ತವ್ಯೇ ತತ್ತ್ವೇ ಪರಿಣಮಿತವೈಶಿಷ್ಟ್ಯವಿಭವಾಂ .

ಅಧೃಷ್ಯತ್ವಂ ಧೂತ್ವಾ ಕಮಿತುರಭಿಗಮ್ಯತ್ವಜನನೀಂ
ಶ್ರಿಯಂ ಶೀತಾಪಾಂಗಾಮಹಮಶರಣೋಯಾಮಿ ಶರಣಂ .. 4..

ಸ್ವತಃಸಿದ್ಧ ಶ್ರೀಮಾನಮಿತಗುಣಭೂಮಾ ಕರುಣಯಾ
ವಿಧಾಯ ಬ್ರಹ್ಮಾದೀನ್ವಿತರತಿ ನಿಜಾದೇಶಮಪಿಯಃ .
ಪ್ರಪತ್ತ್ಯಾ ಸಾಕ್ಷಾದ್ವಾ ಭಜನ ಶಿರಸಾ ವಾಽಪಿ ಸುಲಭಂ
ಮುಮುಕ್ಷುರ್ದೇವೇಶಂ ತಮಹಮಧಿಗಚ್ಛಾಮಿ ಶರಣಂ .. 5..

ವೃಂದಾನಿಯಃ ಸ್ವವಶಯನ್ವ್ರಜಸುಂದರೀಣಾಂ
ವೃಂದಾವನಾಂತರಭುವಾಂ ಸುಲಭೋ ಬಭೂವ .

ಶ್ರೀಮಾನಶೇಷಜನಸಂಗ್ರಹಣಾಯ ಶೇತೇ
ರಂಗೇ ಭುಜಂಗಶಯನೇ ಸ ಮಹಾಭುಜಂಗಃ .. 6..
ರಂಗಾಸ್ತೀರ್ಣಭುಜಂಗಪುಂಗವವಪುಃಪರ್ಯಂಕವರ್ಯಂ ಗತೌ
ಸರ್ಗಸ್ಥಿತ್ಯವಸಾನಕೇಲಿರಸಿಕೌ ತೌ ದಂಪತೀ ನಃ ಪತೀ .

ನಾಭೀಪಂಕಜಶಾಯಿನಃ ಶ್ರುತಿಸುಖೈರನ್ಯೋನ್ಯಬದ್ಧಸ್ಮಿತೌ

ಡಿಂಭಸ್ಯಾಂಬುಜಸಂಭವಸ್ಯ ವಚನೈರೋಂತತ್ಸದಿತ್ಯಾದಿಭಿಃ .. 7..
ಘನಕರುಣಾರಸೌಘಭರಿತಾಂ ಪರಿತಾಪಹರಾಂ
ನಯನಮಹಶ್ಛಟಾಂ ಮಯಿ ತರಂಗಯ ರಂಗಪತೇ .

ದುರಿತಹುತಾಶನಸ್ಫುರಿತದುರ್ದಮದುಃಖ ಮಷೀ-
ಮಲಿನಿತವಿಶ್ವಸೌಧದುರಪಹ್ನವವರ್ಣಸುಧಾಂ .. 8..

ದುರ್ಮೋಚೋದ್ಭಟಕರ್ಮಕೋಟಿನಿಬಿಡೋಽಪ್ಯಾದೇಶವಶ್ಯಃ ಕೃತಃ
ಬಾಹ್ಮೈರ್ನೈವ ವಿಮೋಹಿತೋಽಸ್ಮಿ ಕುದ್ದಶಾಂ ಪಕ್ಷೈರ್ನ ವಿಕ್ಷೋಭಿತಃ .
ಯೋಮಾಹಾನಸಿಕೋ ಮಹಾನ್ಯತಿಪತೇರ್ನೀತಶ್ಚ ತತ್ಪೌತ್ರಜಾನ್
ಆಚಾರ್ಯಾನಿತಿ ರಂಗಧುರ್ಯ ಮಯಿ ತೇ ಸ್ವಲ್ಪಾವಶಿಷ್ಟೋ ಭರಃ .. 9..
ಆರ್ತೇಷ್ವಾಶುಫಲಾ ತದನ್ಯವಿಷಯೇಽಪ್ಯುಚ್ಛಿನ್ನದೇಹಾಂತರಾ
ವಹ್ನ್ಯಾದೇರನಪೇಕ್ಷಣಾತ್ತನುಭೃತಾಂ ಸತ್ಯಾದಿವದ್ವ್ಯಾಪಿನೀ .

ಶ್ರೀರಂಗೇಶ್ವರ ಯಾವದಾತ್ಮನಿಯತತ್ವತ್ಪಾರತಂತ್ರಯೋಚಿತಾ
ತ್ವಯ್ಯೇವ ತ್ವದುಪಾಯಧೀರಪಿಹಿತಸ್ವೋಪಾಯಭಾವಾಽಸ್ತು ಮೇ .. 10..

ತ್ವಯ್ಯಾಚಾರ್ಯೈವಿನಿಹಿತಭರಾಸ್ತಾವಕಾ ರಂಗನಾಥ
ತ್ವತ್ಕೈಂಗರ್ಯಪ್ರವಣಮನಸಸ್ತ್ವದ್ಗುಣಾಸ್ವಾದಮತ್ತಾಃ .
ತ್ವಯ್ಯೇಕಸ್ಮಿನ್ನಪಿ ವಿಜಹತೋ ಮುಕ್ತವತ್ಸಾಧನತ್ವಂ
ತ್ವಚ್ಛೇಷತ್ವಸ್ವರಸರಸಿಕಾಃ ಸೂರಯೋಮೇ ಸ್ವದಂತಾಂ .. 11..

ಕಲ್ಪಸ್ತೋಮೇಽಪ್ಯಪಾಸ್ತತ್ವದಿತರಗತಯೋಽಶಕ್ತಿಧೀಭಕ್ತೀಭೂಮ್ನಾ
ರಂಗೇಶ ಪ್ರಾತಿಕೂಲ್ಯಕ್ಷರಣಪರಿಣಮನ್ನಿರ್ವಿಘಾತಾನುಕೂಲ್ಯಾಃ .
ತ್ರಾತಾರಂ ತ್ವಾಮಭೇದ್ಯಾಚ್ಛರಣವರಣತೋ ನಾಥ ನಿರ್ವಿಘ್ನಯಂತಃ
ತ್ವನ್ನಿಕ್ಷಿಪ್ತಾತ್ಮರಕ್ಷಾಂ ಪ್ರತಿ ರಭಸಜುಷಃ ಸ್ವಪ್ರವೃತ್ತಿಂ ತ್ಯಜಂತಿ .. 12..

ತ್ಯಕ್ತೋಪಾಯವ್ಯಪಾಯಾಂಸ್ತದುಭಯಕರಣೇ ಸತ್ರಪಾನ್ಸಾನುತಾಪಾನ್
ಭೂಯೋಽಪಿ ತ್ವತ್ಪ್ರಪತ್ತ್ಯಾ ಪ್ರಶಮಿತಕಲುಷಾನ್ಹಂತ ಸರ್ವಂಸಹಸ್ತ್ವಂ .

ರಂಗಿನ್ ನ್ಯಾಸಾಂತರಂಗಾಖಿಲಜನಹಿತತಾಗೋಚರತ್ವನ್ನಿದೇಶ-
ಪ್ರೀತಿಪ್ರಾಪ್ತಸ್ವವರ್ಣಾಶ್ರಮಶುಭಚರಿತಾನ್ಪಾಸಿ ಧನ್ಯಾನನನ್ಯಾನ್ .. 13..

ಶೋಕಾಸ್ಪದಾಂಶಮಥನಃ ಶ್ರಯತಾಂ ಭವಾಬ್ಧೌ
ರಾಗಾಸ್ಪದಾಂಶಸಹಜಂ ನ ರುಣತ್ಸಿ ದುಃಖಂ .

ನೋ ಚೇದಮೀ ಜಗತಿ ರಂಗಧುರೀಣ ಭೂಯಃ
ಕ್ಷೋದಿಷ್ಠಭೋಗರಸಿಕಾಸ್ತವ ನ ಸ್ಮರೇಯುಃ .. 14..
ಹೇತುವೈಧೇ ವಿಮರ್ಶೇ ಭಜನವದಿತರತ್ ಕಿಂ ತ್ವನುಷ್ಟಾನಕಾಲೇ
ವೇದ್ಯತ್ವದ್ರೂಪಭೇದೋ ವಿವಿಧ ಇಹ ಸ ತೂಪಾಯಾನ್ಯನಪೇಕ್ಷಾ .

ರಂಗಿನ್ಪ್ರಾರಬ್ಧಭಂಗಾತ್ಫಲಮಧಿಕಮನಾವೃತ್ತಿರುಕ್ತೇಷ್ಟಿವನ್ಸ್ಯಾತ್
ನಾನಾ ಶಬ್ದಾದಿಭೇದಾತ್ಪ್ರಪದನಭಜನೇ ಸೂಚಿತೇ ಸೂತ್ರಕಾರೈಃ .. 15..
ಭಕ್ತೌ ರಂಗಪತೇ ಯಥಾ ಖಲು ಪಶುಚ್ಛಾಗಾದಿವತ್ವೇದನ-

ಧ್ಯಾನೋಪಾಸನದರ್ಶನಾದಿವಚಸಾಮಿಚ್ಛಂತ್ಯಭಿನ್ನಾರ್ಥತಾಂ .

ವ್ಯಕ್ತ್ಯೈಕ್ಯಾಚ್ಛರಣಾಗತಿಪ್ರಪದನತ್ಯಾಗಾತ್ಮನಿಕ್ಷೇಪಣ-

ನ್ಯಾಸಾದ್ಯೇಷು ತಥೈವ ತಂತ್ರನಿಪುಣೈಃ ಪರ್ಯಾಯತಾ ಸ್ಮರ್ಯತೇ .. 16..

ವಿಶ್ವಾಸಾಯಾಸಭೂಮ್ನೋರ್ನ್ಯಸನಭಜನಯೋರ್ಗೌರವೇ ಕೋ ವಿಶೇಷಃ
ತತ್ಸದ್ಭಾವೇಽಪಿ ಧರ್ಮಾಂತರ ಇವ ಘಟತೇ ಕರ್ತೃಭೇದಾದ್ವಿಕಲ್ಪಃ .
ತದ್ಭೇದೋ ರಂಗಶಾಯಿನ್ನನಿತರಗತಿತಾದ್ಯುತ್ಥಶೋಕಾತಿರೇಕಾತ್
ಸದ್ವಿದ್ಯಾದೌ ವಿಕಲ್ಪಸ್ತ್ವಭಿಮತಿಭಿದಯಾ ತೇನ ತತ್ರೈಕರಾಶ್ಯಂ .. 17..

ಧ್ರೃವಮಧಿಕೃತಿಭೇದಾದ್ಕರ್ಮವತ್ರಂಗಶಾಯಿನ್
ಫಲತಿ ಫಲಮನೇಕಂ ತ್ವತ್ಪದೇ ಭಕ್ತಿರೇಕಾ .

ಶರಣವರಣವಾಣೀ ಸರ್ವಹೇತುಸ್ತಥಾಽಸೌ
ಕೃಪಣಭಜನನಿಷ್ಠಾ ಬುದ್ಧಿದೌರ್ಬಲ್ಯಕಾಷ್ಠಾ .. 18..
ಕರ್ತವ್ಯಂ ಸಕೃದೇವ ಹಂತ ಕಲುಷಂ ಸರ್ವಂ ತತೋ ನಶ್ಯತಿ
ಬ್ರಹ್ಮೇಶಾದಿಸುದುರ್ಲಭಂ ಪದಮಪಿ ಪ್ರಾಪ್ಯಂ ಮಯಾ ದ್ರಾಗಿತಿ .

ವಿಶ್ವಾಸಪ್ರತಿಬಂಧಿಚಿಂತನಮಿದಂ ಪರ್ಯಸ್ಯತಿ ನ್ಯಸ್ಯತಾಂ
ರಂಗಾಧೀಶ ರಮಾಪತಿತ್ವಸುಭಗಂ ನಾರಾಯಣತ್ವಂ ತವ .. 19..

ಧೀಕರ್ಮಭಕ್ತಿರಹಿತಸ್ಯ ಕದಾಽಪ್ಯಶಕ್ತ್ಯಾ
ರಂಗೇಶ ಭಾವಕಲುಷಪ್ರಣತಿದ್ವಯೋಕ್ತೇಃ .
ಮನ್ಯೇ ಬಲಂ ಪ್ರಬಲದುಷ್ಕೃತಶಾಲಿನೋ ಮೇ
ತ್ವನ್ಮೂಲದೇಶಿಕಕಟಾಕ್ಷನಿಪಾತಮಾದ್ಯಂ .. 20..

ಅಂಧೋಽನಂಧಗ್ರಹಣವಶಗೋ ಯಾತಿ ರಂಗೇಶ ಯದ್ವತ್
ಪಂಗುರ್ನೌಕಾಕುಹರನಿಹಿತೋ ನೀಯತೇ ನಾವಿಕೇನ .

ಭುಂಕ್ತೇ ಭೋಗಾನವಿದಿತನೃಪಃ ಸೇವಕಸ್ಯಾರ್ಭಕಾದಿಃ
ತ್ವತ್ಸಂಪ್ರಾಪ್ತೌ ಪ್ರಭವತಿ ತಥಾ ದೇಶಿಕೋ ಮೇ ದಯಾಳುಃ .. 21..
ಉಕ್ತ್ಯಾ ಧನಂಜಯವಿಭೀಷಣಲಕ್ಷ್ಯಯಾ ತೇ
ಪ್ರತ್ಯಾಯ್ಯ ಲಕ್ಷ್ಮಣಮುನೇರ್ಭವತಾ ವಿತೀರ್ಣಂ .

ಶ್ರುತ್ವಾ ವರಂ ತದನುಬಂಧಮದಾವಲಿಪ್ತೇ
ನಿತ್ಯಂ ಪ್ರಸೀದ ಭಗವನ್ಮಯಿ ರಂಗನಾಥ .. 22..

ಸಕೃದಪಿ ವಿನತಾನಾಂ ಸರ್ವದೇ ಸರ್ವದೇಹಿನಿ

nyAsatilakam.pdf 3



ನ್ಯಾಸತಿಲಕಂ

ಉಪನಿಷದಭಿಧೇಯೇ ಭಾಗಧೇಯೇ ವಿಧೇಯೇ .

ವಿರಮತಿ ನ ಕದಾಚಿನ್ಮೋಹತೋ ಹಾ ಹತೋಽಹಂ
ವಿಷಮವಿಷಯಚಿಂತಾಮೇದುರಾ ಮೇ ದುರಾಶಾ .. 23..

ಯಾವಜ್ಜೀವಂ ಜಗತಿ ನಿಯತಂ ದೇಹಯಾತ್ರಾ ಭವಿತ್ರೀ
ತ್ಯಕ್ತಾಃ ಸರ್ವೇ ತ್ರಿಚತುರದಿನಗ್ಲಾನಭೋಗಾ ನಭೋಗಾಃ .
ದತ್ತೇ ರಂಗೀ ನಿಜಮಪಿ ಪದಂ ದೇಶಿಕಾದೇಶಕಾಂಕ್ಷೀ
ಕಿಂ ತೇ ಚಿಂತೇ ಪರಮಭಿಮತಂ ಖಿದ್ಯಸೇ ಯತ್ ಪುನಸ್ತ್ವ್ಮ್ .. 24..
ಅಪಿಮುಹುರಪರಾಧೈರಪ್ರಕಂಪ್ಯಾನುಕಂಪೇ
ವಹತಿ ಮಹತಿಯೋಗ ಕ್ಷೇಮ ವೃಂದಂ ಮುಕುಂದೇ .

ಮದಕಲುಷಮನೀಷಾವಜ್ರಲೇಪಾವಲೇಪಾನ್
ಅಣುಗುಣಯಿತುಮೀಹೇ ನ ಪ್ರಭೂನಪ್ರಭೂತಾನ್ .. 25..

ಮಾತರ್ಭಾರತಿ ಮುಂಚ ಮಾನುಷಚಟೂನ್ಹೇ ದೇಹ ಲಬ್ಧೈರಲಂ
ಲುಬ್ಧದ್ವಾರದುರಾಸಿಕಾಪರಿಭವೈಸ್ತೋಷಂ ಜುಷೇಥಾ ಮನಃ .
ವಾಚಃ ಸೀಮನಿ ರಂಗಧಾಮನಿಮಹಾನಂದೋನ್ನಮದ್ಭೂಮನಿ

